
ԱՄՓՈՓԱԹԵՐԹ
  
«ՍՆԴԻԿԻ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԸՆԴԵՐՔԻ ՄԱՍԻՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ 
       
	1. Էկոնոմիկայի նախարարություն

	05.10.2020թ. 

	
	№ 01/13907

	Ի պատասխան Ձեր ս.թ. սեպտեմբերի 29-ի N 1/09.1/10824-2020 գրության՝ հայտնում ենք, որ «Սնդիկի մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» Հայաստանի Հանրապետության  օրենքների նախագծերի վերաբերյալ ՀՀ էկոնոմիկայի նախարարությունը դիտողություններ և առաջարկություններ չունի։
	

	2. Ֆինանսների նախարարություն

	06.10.2020թ. 

	
	№ 01/11-4/15128

	ՀՀ ֆինանսների նախարարությունն ուսումնասիրել է «Սնդիկի մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» օրենքների նախագծերը և հայտնում է, որ դիտողություններ և առաջարկություններ չունի։
	

	3. Պետական եկամուտների կոմիտե

	05.10.2020թ. 

	
	№ 01/3-4/63730

	ՀՀ պետական եկամուտների կոմիտեն քննարկել է «Սնդիկի մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» Հայաստանի Հանրապետության օրենքների նախագծերը, ինչի առնչությամբ հայտնում ենք հետևյալը:
1. «Սնդիկի մասին» ՀՀ օրենքի նախագծի (այսուհետ՝ Նախագիծ) վերաբերյալ.
«Եվրասիական տնտեսական միության մասին» 2014 թվականի մայիսի 29-ի պայմանագրի ուժի մեջ մտնելուց հետո Եվրասիական տնտեսական միության անդամ պետություններում գործում է միասնական մաքսային օրենսդրություն, որի համաձայն Եվրասիական տնտեսական հանձնաժողովի կոլեգիայի 21.04.2015թ Ոչ սակագնային կարգավորման մասին» N30 որոշմամբ սահմանված են մաքսային սահմանով փոխադրման համար արգելված և սահմանափակումների ենթակա ապրանքների միասնական ցանկերը: Հարկ է նշել, որ Նախագծի կարգավորման առարկան՝ սնդիկը, դասակարգվում է ԵԱՏՄ ԱՏԳ ԱԱ 2805 40 ապրանքային ենթադիրքում և ընդգրկված է ԵՏՀ կոլեգիայի 21.04.2015թ Ոչ սակագնային կարգավորման մասին» թիվ 30 որոշման 1.2-րդ, 2.3-րդ և 2.13-րդ բաժիններով սահմանված ապրանքների ցանկերում, որոնցից որևէ մեկով արտահանման արգելք նախատեսված չէ:
Միաժամանակ տեղեկացվում է, որ «Եվրասիական տնտեսական միության մասին» 2014 թվականի մայիսի 29-ի պայմանագրի «Երրորդ երկրների նկատմամբ ոչ սակագնային կարգավորման միջոցների կիրառման վերաբերյալ» արձանագրության (այսուհետ՝ Արձանագրություն) N7 հավելվածի X բաժնի դրույթների համաձայն՝ առանձին տեսակների ապրանքների նկատմամբ ԵԱՏՄ անդամ պետությունների կողմից միակողմանի կարգով կարող են սահմանվել արգելքներ և սահմանափակումներ ապրանքների առանձին տեսակների ներմուծման և (կամ) արտահանման դեպքում, այդ թվում՝ Արձանագրության III և IV բաժիններում նշվածներից տարբերվող հիմքերով, եթե այդ միջոցները՝
1) անհրաժեշտ են հասարակության բարոյական արժեքների կամ իրավակարգի պահպանման համար,
2) անհրաժեշտ են մարդու կյանքի և առողջության, շրջակա միջավայրի, կենդանիների և բույսերի պաշտպանության համար,
3) վերաբերում են ոսկու կամ արծաթի արտահանմանը և (կամ) ներմուծմանը,
4) կիրառվում են մշակութային արժեքների և մշակութային ժառանգության պաշտպանության համար,
5) անհրաժեշտ են չվերականգնվող բնական ռեսուրսների սպառումը կանխելու համար և կիրառվում են չվերականգնվող բնական ռեսուրսների օգտագործման հետ կապված ներքին արտադրության կամ սպառման սահմանափակումների հետ միաժամանակ,
6) կապված են անդամ պետությունների տարածքներից ծագող ապրանքների արտահանումը սահմանափակելու հետ՝ այն ժամանակահատվածում ներքին մշակող արդյունաբերության այդ ապրանքների բավարար քանակ ապահովելու նպատակով, երբ կառավարության կողմից իրականացվող կայունացման ծրագրի արդյունքում այդ ապրանքների ներքին գինն ավելի ցածր է դրանց համաշխարհային գնից,
7) անհրաժեշտ են ապրանքների ձեռքբերման կամ բաշխման համար դրանց՝ ընդհանուր կամ տեղական պակասուրդի դեպքում,
8) անհրաժեշտ են միջազգային պարտավորությունների կատարման համար,
9) անհրաժեշտ են պաշտպանության և անվտանգության ապահովման համար,
10) անհրաժեշտ են միջազգային պարտավորություններին չհակասող՝ մաքսային օրենսդրության կիրառմանը, շրջակա միջավայրի պաշտպանությանը, մտավոր սեփականության պաշտպանությանն առնչվող իրավական ակտերի և այլ իրավական ակտերի կատարումն ապահովելու համար։
Հաշվի առնելով վերոնշյալը՝ առաջարկում ենք Նախագծի 3-րդ գլխի 9-րդ, 10-րդ և 11-րդ հոդվածների դրույթները սահմանելիս վերջիններս համապատասխանեցնել Եվրասիական տնտեսական միության մաքսային օրենսդրությանը:






















Միաժամանակ, Նախագծի մի շարք հոդվածների վերաբերյալ առաջարկում ենք հետևյալը:
1) Նախագծի 9-րդ հոդվածով նախատեսված են սնդիկի արտահանմանն առնչվող կարգավորումներ: Մասնավորապես, նշված հոդվածի 1-ին մասի 1-ին կետով նախատեսված են «Սնդիկի վերաբերյալ» Մինամատայի կոնվենցիայի (այսուհետ՝ Կոնվենցիա) կողմ հանդիսացող երկիր սնդիկի արտահանման նախապայմանները, իսկ 2-րդ կետով՝ Կոնվենցիայի կողմ չհանդիսացող պետություն սնդիկի արտահանման նախապայմանները: Հայտնում ենք, որ Կոնվենցիայի կողմ հանդիսացող պետություն սնդիկի արտահանման պայմանները սահմանված են Կոնվենցիայի 6-րդ կետի (a) ենթակետով, իսկ կողմ չհանդիսացող պետություն՝ նույն կետի (b) ենթակետով: Հաշվի առնելով վերոնշյալը և այն, որ Նախագծի 9-րդ հոդվածի և Կոնվենցիայի 6-րդ կետի դրույթների միջև առկա են մի շարք տարբերություններ, ուստի Նախագծում սահմանվող դրույթների հետագա կիրարկման ընթացքում հնարավոր տարընկալումներից խուսափելու նպատակով՝ առաջարկում ենք Նախագծի 9-րդ հոդվածով սահմանվող կարգավորումները համապատասխանեցնել Կոնվենցիայի 3-րդ հոդվածի 6-րդ մասով սահմանված կարգավորումներին:
2) Նախագծի 11-րդ հոդվածի 1-ին մասով սահմանվում է արտադրության, արտահանման և ներմուծման արգելված ապրանքների ցանկ, որը սահմանված է նաև Կոնվենցիայի A հավելվածով: Նշյալ ցանկում ներառվող ապրանքների նույնականացման և դրանց նկատմամբ արդյունավետ հսկողություն իրականացնելու նպատակով առաջարկում ենք Նախագծում նշել ապրանքների անվանումները և ծածկագրերը ըստ Եվրասիական տնտեսական միության միասնական ապրանքային անվանացանկի կամ ցանկի սահմանման իրավասությունը վերապահել ՀՀ կառավարությանը և համապատասխան որոշմամբ սահմանել արգելված ապրանքների ցանկը՝ ըստ ապրանքների անվանումների և ԱՏԳ ԱԱ ծածկագրերի:
3) Նախագծի 11-րդ հոդվածի 1-ին մասի վերջին պարբերությամբ սահմանվում է, որ նույն մասից բացառություն են կազմում ոչ էլեկտրոնային չափիչ այն սարքավորումները, որոնք տեղադրված են մեծածավալ սարքավորումներում, կամ որոնք օգտագործվում են բարձր ճշգրտության չափումների համար, եթե չկան սնդիկ չպարունակող ընդունելի այլընտրանքներ: Նույն հոդվածի 3-րդ մասով սահմանված են այն դեպքերը, որոնց վրա նշված հոդվածի գործողությունը չի տարածվում: Հաշվի առնելով, որ նշված բացառությունները կիրառելու համար անհրաժեշտ չափորոշիչներ կամ սնդիկ չպարունակող ընդունելի այլընտրանքների բացակայության մասին տեղեկատվության կամ ապրանքների նպատակային նշանակության հավաստման վերաբերյալ կարգավորումներ նախատեսված չեն, ուստի դրույթների հետագա կիրարկման ընթացում արդյունավետ հսկողության ապահովման նպատակով առաջարկում ենք նախատեսել համապատասխան կարգավորումներ:
1. «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» Հայաստանի Հանրապետության օրենքի նախագծի վերաբերյալ հայտնում ենք, որ նախագծի 94.2-րդ հոդվածով սահմանված տուգանքի չափը կարելի է սահմանել միայն այն դեպքում, երբ «Սնդիկի մասին» ՀՀ օրենքի նախագիծը և ՀՀ մաքսային օրենսգրքի (այս պահին գործող 13-րդ բաժնով սահմանված դրույթները) ու ԵԱՏՄ մաքսային օրենսդրության պահանջները կլինեն համապատասխանեցված:
	














































































Չի ընդունվել:
Եվրասիական տնտեսական հանձնաժողովի կոլեգիայի 21.04.2015թ. Ոչ սակագնային կարգավորման մասին» N30 որոշման 1.2-րդ և 2.3-րդ բաժինները վերաբերում են սնդիկային թափոններին, իսկ նախագծի 3-րդ գլխի 9-րդ և 10-րդ հոդվածները կարգավորում են Հայաստանի Հանրապետությունից սնդիկի արտահանումը և սնդիկի ներմուծումը Հայաստանի Հանրապետություն, իսկ 11-րդ հոդվածը՝ սնդիկի հավելիչով որոշակի արտադրանքի արտադրությունը, ներմուծումը, արտահանումը։ 
Ինչ վերաբերվում է վերոհիշյալ որոշման 2.13-րդ բաժնին, ապա նախագծով սնդիկի արտահանման համար նախատեսված է ներմուծող երկրի   գրավոր համաձայնության առկայություն, ինչը բխում է Մինամատայի կոնվենցիայի պահանջներից, որը Հայաստանի Հանրապետության համար ուժի մեջ մտել 2018թ. մարտի 13-ին և չի հակասում «Եվրասիական տնտեսական միության մասին» 2014 թվականի մայիսի 29-ի պայմանագրի «Երրորդ երկրների նկատմամբ ոչ սակագնային կարգավորման միջոցների կիրառման վերաբերյալ» արձանագրության N7 հավելվածի X բաժնի դրույթներին։ 

















Ընդունվել է։
Նախագծի 9-րդ հոդվածի (խմբագրված տարբերակի 8-րդ հոդվածի) 1-ին մասը լրամշակվել է։
Ընդունվել է։
Նախագծի 11-րդ հոդվածի (խմբագրված տարբերակի 10-րդ հոդվածի) 1-ին մասը լրամշակվել է։









Չի ընդունվել:
«Սնդիկի վերաբերյալ» Մինամատայի կոնվենցիայի Հավելված A–ում ներկայացված են բացառություններ կազմող ապրանքների կիրառման ոլորտները և բնութագրերը, իսկ կոնկրետ ապրանքատեսակները նշել հնարավոր չէ։














Ընդունվել է:

	
4. Պաշտպանության նախարարություն

	
02.10.2020թ.

	
	№ ՊՆ/01/3130

	2020 թվականի սեպտեմբերի 28-ի Ձեր N 1/09.1/10824 գրության առնչությամբ հայտնում եմ, որ «Սնդիկի մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին»  օրենքների նախագծերի փաթեթի վերաբերյալ դիտողություններ և առաջարկություններ չունենք:
	

	5. Առողջապահության նախարարություն
	07.10.2020թ. 

	
	№ ԱԹ/04/23509

	Ի պատասխան Ձեր 2020 թվականի սեպտեմբերի 28-ի թիվ 1/09.1/10824-2020 գրության՝ ««Սնդիկի մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» Հայաստանի Հանրապետության օրենքների նախագծերի փաթեթների վերաբերյալ, առաջարկում եմ.
 «Սնդիկի մասին» Օրենքի գլուխ 2-ի Հոդված 4-ի 1-ին մասի 3-րդ կետը և Հոդված 6-ը հանել, հաշվի առնելով, որ վերջին տարիներին ստոմատոլոգիական ծառայությունում բուժման նորագույն մեթոդների ներդրման շնորհիվ, ինչպես նաև հաշվի առնելով ամալգամի օգտագործման բացասական ազդեցությունը թե պացիենտի, թե բուժող բժշկի առողջության վրա, ամալգամ չի կիրառվում:
Միաժամանակ, Օրենքի նախագծի գլուխ 3-ում ավելացնել դրույթ` ատամնալիցքերի համար ամալգամի օգտագործումն արգելելու վերաբերյալ, իսկ «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» Օրենքի նախագծում նախատեսել վարչական իրավախախտում` տվյալ դրույթի պահանջը չկատարելու համար:


	






Ընդունվել է։
«Սնդիկի մասին» օրենքի նախագծի գլուխ 2-ի Հոդված 4-ի 1-ին մասի 3-րդ կետը և Հոդված 6-ը հանվել են։



Չի ընդունվել:
Ատամնալիցքերի համար ամալգամը պատկանում է այն ապրանքների շարքին, որոնց վրա տարածվում է «Սնդիկի վերաբերյալ» Մինամատայի կոնվենցիայի 4-րդ հոդվածի 3-րդ կետը՝ Կողմը միջոցներ է ձեռնարկում A Հավելվածի II մասում շարադրված  դրույթներին համապատասխան, որում ատամնալիցքերի համար ամալգամի օգտագործման արգելքը բացակայում է:

	6. Արտակարգ իրավիճակների նախարարություն

	05.10.2020թ. 

	
	№ 01/01.1/6112

	Արտակարգ իրավիճակների նախարարությունը «Սնդիկի մասին» և «Վարչական իրավախախտումների վերաբերյալ Հայաստանի Հանրապետության  օրենսգրքում լրացում կատարելու  մասին» Հայաստանի Հանրապետության  օրենքների   նախագծերի փաթեթի վերաբերյալ դիտողություններ և առաջարկություններ չունի։ 
	

	7. Ոստիկանություն
	06.10.2020թ. 

	
	№ 1/21/44650

	Ի պատասխան Ձեր 28.09.2020թ. թիվ 1/09.1/10824-2020 գրության՝ ՀՀ ոստիկանությունում ուսումնասիրվել են «Սնդիկի մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» օրենքների նախագծերը։ Առաջարկվում է «Սնդիկի մասին» օրենքի նախագծում նախատեսել արդեն իսկ շրջանառության մեջ գտնվող սնդիկի հավելիչով արտադրանքի շրջանառությունը (շրջանառությունից հանելը) կանոնակարգող դրույթներ:


Միաժամանակ, հաշվի առնելով, որ Վարչական իրավախախտումների վերաբերյալ Հայաստանի Հանրապետության օրենսգիրքը լրացվում է նոր վարչական իրավախախտմամբ, առաջարկվում է նախագծով սահմանել լրացվող հոդվածով նախատեսված իրավախախտումների վերաբերյալ գործերը քննելու և վարչական տույժեր նշանակելու իրավասություն ունեցող մարմինը:
	Չի ընդունվել:
«Սնդիկի վերաբերյալ» Մինամատայի կոնվենցիան արգելք է սահմանում սնդիկի հավելիչով արտադրանքի արտադրության, ներմուծման և արտահանման նկատմամբ: 
Ինչ վերաբերում է այդ արտադրանքի փուլային դուրսբերմանը շրջանառությունից, ապա այն իրականացվելու է աստիճանաբար՝ ելնելով տվյալ Կոնվենցիայի կողմ երկրի կարողություններից:

Ընդունվել է։
Նախագծում կատարվել է համապատասխան լրացում:

	8. Ազգային անվտանգության ծառայություն
	06.10.2020թ. 

	
	№ 3/1322

	«Սնդիկի մասին» օրենքի նախագծի վերաբերյալ ունենք հետևյալ դիտողությունները և առաջարկություննեերը.
1.  6-րդ հոդվածի վերնագրում և 1-ին մասում «բնագավառի» բառերից հետո ավելացնել «պետական» բառը։
	Չի ընդունվել։
Առողջապահության նախարարության առաջարկության հիման վրա  «Սնդիկի մասին» օրենքի նախագծի 6-րդ հոդվածը հանվել է։


	2. 7-րդ հոդվածի 1-ին և 2-րդ մասերում «Բազելի» բառը փոխարինել «Բազելյան» բառերով։

	Ընդունվել է։
«Սնդիկի մասին» օրենքի նախագծի 7-րդ հոդվածի (խմբագրված տարբերակի 6-րդ հոդվածի) 1-ին և 2-րդ մասերում կատարվել է համապատասխան փոփոխություն:

	3. 9-րդ հոդվածի 2-րդ և 10-րդ հոդվածի 3-րդ մասերը հանել՝ համաձայն 4-րդ հոդվածի 1-ին մասի 1-ին կետի՝ համապատասխան փոփոխություն կատարելով նաև 13-րդ հոդվածի 2-րդ մասում:
	Չի ընդունվել։
Նշված կետերի կարգավորումները պետք է արտացոլվեն համապատասխան հոդվածներում:


	4. 12-րդ հոդվածի 2-րդ մասի 1-ին կետում «որոշման» բառը փոխարինել «սահմանված կարգի» բառերով:




«Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասին» օրենքի նախագծում առաջարկվում է ներառել դրույթներ նոր լրացվող 94.2 հոդվածով նախատեսվող վարչական իրավախախտման վերաբերյալ գործի ենթակայության մասին:
	Ընդունվել է։
 «Սնդիկի մասին» օրենքի նախագծի  12-րդ հոդվածի (խմբագրված տարբերակի 11-րդ հոդվածի) 2-րդ մասի 1-ին կետում կատարվել է համապատասխան փոփոխություն:

Ընդունվել է։
Նախագծում կատարվել է համապատասխան լրացում:

	9. Բնապահպանության և ընդերքի տեսչական մարմին
	20.10.2020թ. 

	
	№ 02/14.2/3876

	Ի պատասխան Ձեր 2020 թվականի հոկտեմբերի 14-ի թիվ 1/09.1/11465 գրության, առաջարկում եմ՝ «Սնդիկի մասին» Հայաստանի Հանրապետության օրենքի (այսուհետ Օրենք) նախագծի 2-րդ հոդվածի 2-րդ մասի 2-րդ կետում «հետքաքանակները» բառի փոխարեն նշել կոնկրետ չափաքանակներ, 3-րդ հոդվածի 1-ին մասի 3-րդ կետում՝ «սնդիկային թափոններ» բառերից հետո շարադրել «իրենց սպառողական հատկությունները կորցրած» բառերը, 3-րդ հոդվածի 1-ին մասում ավելացնել 8-րդ  կետ՝ նշելով Օրենքի նախագծի 11-րդ հոդվածի 1-ին  մասի վերջում օգտագործվող «մեծածավալ սարքավորումներում» բառակապակցության պարզաբանումը:


	Չի ընդունվել։
Քիմիական արտադրության ընթացքում ոչ կանխամտածված առաջացած հետքաքանակները արտադրանքում չեն նորմավորվում։
Չի ընդունվել։
«Սնդիկի վերաբերյալ» Մինամատայի կոնվենցիայով նախատեսված ժամկետից հետո շրջանառությունից դուրս կբերվեն նաև սնդիկ պարունակող ապրանքներ, որոնք չեն կորցրել իրենց սպառողական հատկությունները։
Մասամբ է ընդունվել։
Օրենքի նախագծի 11-րդ հոդվածի (խմբագրված տարբերակի 10-րդ հոդվածի) 1-ին  մասում կատարվել է համապատասխան փոփոխություն:

	10. Առողջապահական և աշխատանքի 
տեսչական մարմին
	17.10.2020թ. 

	
	№ 01/16252

	Ի պատասխան Ձեր 2020 թվականի հոկտեմբերի 13-ի թիվ 1/09.1/11465-2020 գրության՝ Առողջապահական և աշխատանքի տեսչական մարմնում քննարկվել է «Սնդիկի մասին» և «Վարչական իրավախախտումների վերաբերյալ Հայաստանի Հանրապետության  օրենսգրքում լրացումներ կատարելու  մասին» Հայաստանի Հանրապետության  օրենքների նախագծերի փաթեթը, որի վերաբերյալ ներկայացվում է հետևյալը.
1. Հիմք ընդունելով Սնդիկի վերաբերյալ Մինամատայի կոնվենցիայի 16-րդ հոդվածը՝ առաջարկվում է. «Սնդիկի մասին» ՀՀ օրենքի նախագծի 6-րդ հոդվածը լրացնել նոր ենթակետերով՝ հետևյալ խմբագրությամբ. «2) Սնդիկի և սնդիկի միացությունների մարդու առողջության վրա ազդեցության կանխարգելման ռազմավարության և ծրագրերի մշակումը և իրականացումը։ 
3) Աշխատանքային գոտում սնդիկի և սնդիկի միացությունների մարդու օրգանիզմի վրա ազդեցության մասին կրթական և կանխարգելիչ ծրագրերի մշակումը և իրականացումը։
4) Սնդիկի և սնդիկի միացությունների ազդեցությունից  տուժած մարդկանց բուժման և խնամքի ծրագրի կամ մեթոդական ուղեցույցի մշակումը։
5) Սնդիկի և սնդիկի միացությունների ազդեցությանն առչվող առողջապահական ռիսկերի կանխարգելման, ախտորոշման, բուժման և դիտարկման ոլորտում առողջապահական կարողությունների ստեղծումը և զարգացումը»։

	








Չի ընդունվել։
Առողջապահության նախարարության առաջարկության հիման վրա  «Սնդիկի մասին» ՀՀ օրենքի նախագծի 6-րդ հոդվածը հանվել է, իսկ նշված միջոցառումները, համաձայն «Սնդիկի վերաբերյալ» Մինամատայի կոնվենցիայի 16-րդ հոդվածի, կարելի է ներկայացնել որպես Կոնվենցիայի իրականացմանն ուղղված գործողությունների ազգային ծրագիր։


	2. «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» Հայաստանի Հանրապետության օրենքի նախագծի Հոդված 1-ի 1-ին մասում առաջարկվում է տարանջատել «նախազգուշացում» և «տուգանքի նշանակում» վարչական պատասխանատվության միջոցները, քանի որ նախագծում նշված «առաջացնում է նախազգուշացում կամ տուգանքի նշանակում» ձևակերպումը կարող է կոռուպցիոն ռիսկ պարունակել։
	Չի ընդունվել։
Գործող «Վարչական իրավախախտումների վերաբերյալ» Հայաստանի Հանրապետության օրենսգրքի բազմաթիվ հոդվածներում սանկցիաները շարադրված են նմանատիպ խմբագրությամբ։

	11. Տարածքային կառավարման և ենթակառուցվածքների նախարարություն
	9.11.2020թ. 

	
	№ ՍՊ/21.1/30870

	Տարածքային կառավարման և ենթակառուցվածքների նախարարությունը «Սնդիկի մասին» և «Վարչական իրավախախտումների վերաբերյալ Հայաստանի Հանրապետության  օրենսգրքում լրացում կատարելու  մասին» Հայաստանի Հանրապետության  օրենքների   նախագծերի փաթեթի (այսուհետ՝ Փաթեթ) վերաբերյալ հայտնում է, որ «Սնդիկի վերաբերյալ» Մինամատայի կոնվենցիայի 3-րդ հոդվածի 3-րդ մասի համաձայն կողմերից յուրաքանչյուրը չի թույլատրում սնդիկի առաջնային հանքարդյունաբերություն, եթե այն արդեն իսկ չի իրականացվում իր տարածքում՝ սույն Կոնվենցիան իր համար ուժի մեջ մտնելու պահին: 
Հաշվի առնելով վերոգրյալը, ինչպես նաև «Նորմատիվ իրավական ակտերի մասին» օրենքի 40-րդ հոդվածը՝ առաջարկում ենք «Սնդիկի մասին» ՀՀ օրենքի  նախագծի 8-րդ հոդվածը հանել, քանի որ ՀՀ  ընդերքի մասին օրենսգրքի 26-րդ հոդվածում արդեն իսկ սահմանված են ընդերքօգտագործման արգելման դեպքերը։
Առաջարկում ենք նաև Փաթեթում ներառել «ՀՀ ընդերքի մասին օրենսգրքում լրացում կատարելու մասին» օրենքի նախագիծը, համաձայն որի Հայաստանի Հանրապետությունում կարգելվի սնդիկի՝ որպես օգտակար հանածոյի ուսումնասիրությունը և արդյունահանումը, բացառությամբ այն դեպքերի, երբ սնդիկը կհանդիսանա  արդյունահանվող  հիմնական օգտակար հանածոյի ուղեկից բաղադրիչը: 
	Ընդունվել է։
«Սնդիկի մասին» ՀՀ օրենքի  նախագծի 8-րդ հոդվածը (խմբագրված տարբերակի 7-րդ հոդվածը) խմբագրվել է, Փաթեթում ներառվել է «Հայաստանի Հանրապետության ընդերքի մասին օրենսգրքում լրացումներ կատարելու մասին» օրենքի նախագիծը:

	12. Արդարադատության նախարարություն
	27.11.2020թ. 

	
	№ 01/27.2/26404

	Ի պատասխան Ձեր 2020 թվականի նոյեմբերի 4-ի թիվ 1/09.1/12083-2020 գրության՝ կից ներկայացվում է «Սնդիկի մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքների նախագծերի վերաբերյալ Հայաստանի Հանրապետության արդարադատության նախարարության առաջարկությունները։
1. Նախագծի 1-ին հոդվածի համաձայն՝ սույն օրենքը կարգավորում է ՀՀ-ում սնդիկի, սնդիկի միացությունների, սնդիկային թափոնների և սնդիկի հավելիչով արտադրանքի գործածության հետ կապված հարաբերությունները, ինչի նպատակը մարդու առողջության և շրջակա միջավայրի պահպանությունն է սնդիկի և սնդիկի միացությունների մարդածին արտանետումներից և արտազատումներից:
Վերոգրյալ իրավակարգավորումից պարզ է դառնում, որ Օրենքի կարգավորման առարկան նաև սնդիկային թափոնների գործածության հետ կապված հարաբերություններն են, մինչդեռ ներկայացված Նախագծում բացակայում են սնդիկային թափոնների գործածության հետ կապված հարաբերությունները կարգավորող համապատասխան դրույթները: 
Ելնելով նշվածից՝ Նախագծում անհրաժեշտ է նախատեսել Օրենքի կարգավորման առարկայից բխող համապատասխան իրավական կարգավորումներ:
	







Չի ընդունվել։
Սնդիկային թափոնները կարգավորող դրույթներն ամրագրված են նախագծի 6-րդ հոդվածում:


	2. Նախագծի 3-րդ հոդվածում նախատեսված իրավակարգավորումներն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի պահանջներին: Նույն դիտողությունը վերաբերելի է նաև Նախագծի 10-րդ հոդվածին:
	Ընդունվել է։
Հոդվածներում կատարվել են համապատասխան փոփոխություններ։


	3. Նախագծի 3-րդ հոդվածի 1-ին մասի 1-ին կետում նշվում է, որ հղումները «սնդիկին» ներառում են այլ նյութերի հետ սնդիկի խառնուրդներ, այդ թվում` սնդիկի համաձուլվածքներ, որտեղ սնդիկի խտությունը կազմում է ընդհանուր կշռի առնվազն 95 տոկոսը:
Այս առումով հարկ ենք համարում նշել, որ Նախագծի 3-րդ հոդվածի 1-ին մասի 1-ին կետում անհրաժեշտ է վերանայել և հստակեցնել «հղումները «սնդիկին»» ձևակերպումը:
	Ընդունվել է։
Նախագծի 3-րդ հոդվածի 1-ին մասի 1-ին կետում «հղումները «սնդիկին»» ձևակերպումը վերախմբագրվել է:


	4. Նախագծի 3-րդ հոդվածի 1-ին մասի 3-րդ կետի «ա» ենթակետում «սնդիկի միացություններից» բառերից հետո անհրաժեշտ է լրացնել «կամ» բառը:
	Ընդունվել է։
Նախագծի 3-րդ հոդվածի 1-ին մասի 3-րդ կետի «ա» ենթակետը «սնդիկի միացություններից» բառերից հետո լրացվել է «կամ» բառով:

	5. Նախագծի 3-րդ հոդվածի 1-ին մասի 7-րդ կետով առաջարկվում է նախատեսել «Լիազոր մարմին» հասկացությունը, այն է՝ Լիազոր մարմինը «Կառավարության կառուցվածքի և  գործունեության մասին» օրենքով Հայաստանի Հանրապետության տարածքում արտադրվող և օգտագործվող վտանգավոր քիմիական նյութերի էկոլոգիապես անվտանգ կառավարման պայմանների ապահովման ոլորտում կառավարության քաղաքականությունը մշակող և իրականացնող պետական կառավարման համակարգի մարմինն է։
Այս առումով նկատի ունենալով «Կառավարության կառուցվածքի և  գործունեության մասին» օրենքի հավելվածի 6-րդ կետում և Նախագծի 1-ին հոդվածում ամրագրված կարգավորումները՝  Նախագծի 3-րդ հոդվածի 1-ին մասի 7-րդ կետում նշված «քիմիական նյութերի» բառերից հետո առաջարկում ենք լրացնել «և թափոնների» բառերը:
	Ընդունվել է։
Նախագծի 3-րդ հոդվածի 1-ին մասի 7-րդ կետում կատարվել է համապատասխան լրացում:


	6. Նախագծի 6-րդ հոդվածի 1-ին մասով առաջարկվում է նախատեսել, որ սույն օրենքով կարգավորվող թափոնների նկատմամբ կիրառվում են «Վտանգավոր թափոնների երկրից երկիր տեղափոխման նկատմամբ հսկողություն սահմանելու մասին» Բազելյան կոնվենցիայի համապատասխան սահմանումները:
Այս առումով Նախագծի 6-րդ հոդվածի 1-ին մասում անհրաժեշտ է հստակեցնել և վերանայել «սույն օրենքով կարգավորվող թափոնների» ձևակերպումը՝ նկատի ունենալով այն հանգամանքը, որ Նախագծով թափոնների հետ կապված հարաբերությունները կարգավորող դրույթներ առկա չեն: 
Միաժամանակ, Նախագծի 6-րդ հոդվածի 1-ին մասում ««Վտանգավոր թափոնների երկրից երկիր տեղափոխման նկատմամբ հսկողություն սահմանելու մասին» Բազելյան կոնվենցիայի» բառերից հետո անհրաժեշտ է լրացնել «(այսուհետ՝ Բազելյան կոնվենցիա)» բառերը` նկատի ունենալով այն հանգամանքը, որ Նախագծի 6-րդ հոդվածի 2-րդ մասում նշվում է «Բազելյան կոնվենցիա» կրճատ տարբերակը:
	Ընդունվել է։
Նախագծի 6-րդ հոդվածի 1-ին մասը շարադրվել է նոր խմբագրությամբ:


	7. Նախագծի 6-րդ հոդվածի 2-րդ մասով առաջարկվում է նախատեսել, որ սնդիկային թափոնները կառավարվում են էկոլոգիապես անվտանգ եղանակով՝ հաշվի առնելով Բազելյան կոնվենցիայի ղեկավար սկզբունքները և թափոնների գործածության ոլորտը կարգավորող Հայաստանի Հանրապետության օրենսդրության պահանջները:
Տվյալ պարագայում նկատի ունենալով այն հանգամանքը, որ ներկայացված Նախագծում սահմանված չեն սնդիկային թափոնները էկոլոգիապես անվտանգ եղանակով կառավարելու վերաբերյալ կարգավորումներ՝ Նախագծում անհրաժեշտ է նախատեսել այն եղանակները, որոնք սնդիկային թափոնների կառավարման տեսանկյունից համարվում են անվտանգ: Նշված դիտողությունը բխում է իրավական որոշակիության սկզբունքների պահանջներից:
	Ընդունվել է։
Նախագծի 6-րդ հոդվածի 2-րդ մասը խմբագրվել է:
Ինչ վերաբերում է սնդիկային թափոնները էկոլոգիապես անվտանգ եղանակով կառավարելուն, ապա այն ենթադրում է դրանց հաշվառումը, անձնագրավորումը, այդ թափոնների գործածության գործունեության լիցենզավորումը, ներմուծման և արտահանման սահմանափակումները և Հայաստանի Հանրապետության օրենսդրությամբ նախատեսված այլ կարգավորումներ:


	8. Նախագծի 7-րդ հոդվածի 1-ին մասով առաջարկվում է նախատեսել, որ Հայաստանի Հանրապետությունում արգելվում է սնդիկի՝ որպես օգտակար հանածոի արդյունահանումը՝ բացառությամբ այն դեպքերի, երբ սնդիկը չի հանդիսանում հիմնական արդյունահանվող օգտակար հանածո:
Տվյալ պարագայում հարկ ենք համարում նշել, որ Նախագծի 7-րդ հոդվածի 1-ին մասով առաջարկվում է արգելել սնդիկի արդյունահանումը, մինչդեռ նշված արգելքը խախտելու համար օրենսդրությամբ որևէ պատասխանատվության միջոց նախատեսված չէ: Ուստի, այս առումով անհրաժեշտ է համապատասխան լրացում կատարել նաև Վարչական իրավախախտումների վերաբերյալ Հայաստանի Հանրապետության օրենսգրքում: 
Միևնույն ժամանակ, Նախագծով անհրաժեշտ է հստակ նախատեսել նաև այն դեպքերը, երբ սնդիկը չի հանդիսանում հիմնական արդյունահանվող օգտակար հանածո: Նշված դիտողությունը բխում է իրավական որոշակիության սկզբունքների պահանջներից:
	Չի ընդունվել։
Տվյալ արգելքը խախտելու համար սահմանված պատասխանատվությունն անհրաժեշտ է դիտարկել ՀՀ վարչական իրավախախտումների վերաբերյալ և ՀՀ քրեական օրենսգրքերում ապօրինի ընդերքօգտագործման համար արդեն իսկ սահմանված պատասխանատվության համատեքստում: Այս տեսանկյունից ՀՀ քրեական և վարչական իրավախախտումների վերաբերյալ օրենսգրքերում լրացում կատարելու անհրաժեշտությունը բացակայում է:




Չի ընդունվել։
Հնարավոր չէ նշել բոլոր օգտակար հանածոները, որոնք կարող են հետքային, աննշան, չնչին քանակներով սնդիկ պարունակել:
Բացի այդ, նշված հարաբերությունները դուրս են սույն օրենքի կարգավորման առարկայից և պետք է դիտարկվեն  «Ընդերքի մասին» օրենսգրքի կարգավորումների համատեքստում, քանի որ դրա 65-րդ հոդվածում սահմանված են հիմնական ու համատեղ գտնվող օգտակար հանածոների և դրանց ուղեկցող բաղադրամասերի վերաբերյալ դրույթներ:

	9. Նախագծի 9-րդ հոդվածի 2-րդ մասում նախատեսված կարգավորումը շարադասության տեսանկյունից անհրաժեշտ է վերանայել և խմբագրել:
	Ընդունվել է։
«այն» բառը հանվել է 9-րդ հոդվածի 2-րդ մասից:


	10. Նախագծի 10-րդ հոդվածի 1-ին մասում նշվում է, որ սնդիկի հավելիչով արտադրանքի արտադրությունը, ներմուծումը կամ արտահանումը արգելվելու է 2020 թվականից:
Տվյալ պարագայում նկատի ունենալով այն հանգամանքը, որ Նախագծով առաջարկվող իրավակարգավորումներին հետադարձ ուժ չի տրվում՝ Նախագծի 10-րդ հոդվածի 1-ին մասում 2020 թվականի վերաբերյալ նշումը անհրաժեշտ է վերանայել:
Միաժամանակ, նախագծի 10-րդ հոդվածի 1-ին մասում նշվում է, որ նույն մասից բացառություն են կազմում ոչ էլեկտրոնային չափիչ այն սարքավորումները, որոնք տեղադրված են խոշոր եզրաչափերի սարքավորումներում, կամ որոնք օգտագործվում են բարձր ճշգրտության չափումների համար, եթե չկան սնդիկ չպարունակող ընդունելի այլընտրանքներ:
Այս առումով հարկ ենք համարում նշել, որ Նախագծի 10-րդ հոդվածի բովանդակությունից պարզ չէ, ուստի պարզաբանման և հստակեցման կարիք ունի այն հարցը, թե ինչ պետք է հասկանալ «ընդունելի այլընտրանք» ասելով, և նշված այլընտրանքը ում կողմից պետք է ընդունելի լինի:
Վերոգրյալի համատեքստում հարկ ենք համարում նշել, որ ՀՀ Սահմանադրական դատարանը իր մի շարք որոշումներում անդրադառնալով իրավական որոշակիության սկզբունքին, նշել է, որ՝
- «....օրենքը պետք է համապատասխանի նաև Մարդու իրավունքների եվրոպական դատարանի մի շարք վճիռներում արտահայտված այն իրավական դիրքորոշմանը, համաձայն որի՝ որևէ իրավական նորմ չի կարող համարվել «օրենք», եթե այն չի համապատասխանում իրավական որոշակիության (res jսdicata) սկզբունքին, այսինքն՝ ձևակերպված չէ բավարար աստիճանի հստակությամբ, որը թույլ տա քաղաքացուն դրա հետ համատեղելու իր վարքագիծը:» (ՍԴՈ-630),
- «Իրավական պետության սկզբունքը, ի թիվս այլնի, պահանջում է նաև իրավական օրենքի առկայություն։ Վերջինս պետք է լինի բավականաչափ մատչելի՝ իրավունքի սուբյեկտները պետք է համապատասխան հանգամանքներում հնարավորություն ունենան կողմնորոշվելու՝ թե տվյալ դեպքում ինչ իրավական նորմեր են կիրառվում։ Նորմը չի կարող համարվել «օրենք», եթե այն ձևակերպված չէ բավարար ճշգրտությամբ, որը թույլ կտա իրավաբանական և ֆիզիկական անձանց դրան համապատասխանեցնել իրենց վարքագիծը. նրանք պետք էհնարավորություն ունենան կանխատեսել այն հետևանքները, որոնք կարող է առաջացնել տվյալ գործողությունը:» (ՍԴՈ-753),
[bookmark: _Hlk56242688]- «… իրավական որոշակիության ապահովման տեսանկյունից օրենսդրության մեջ օգտագործվող հասկացությունները պետք է լինեն հստակ, որոշակի և չհանգեցնեն տարաբնույթ մեկնաբանությունների կամ շփոթության.» (ՍԴՈ-1176):

	Ընդունվել է։
 «2020» թիվը փոխարինվել է «սույն օրենքն ուժի մեջ մտնելու պահից» բառերով:





Չի ընդունվել։
Հնարավոր չէ մանրակրկիտ ներկայացնել բոլոր հնարավոր տեսակների սնդիկ պարունակող արտադրանքը, որը համապատասխանում է «Սնդիկի վերաբերյալ» Մինամատայի կոնվենցիայում ներկայացված չափանիշներին: Կոնվենցիայում բերված են միայն այս չափանիշները՝ ոչ էլեկտրոնային չափիչ սարքավորումներ, որոնք տեղադրված են խոշոր եզրաչափերի սարքավորումներում, օգտագործվում են բարձր ճշգրտության չափումների համար և եթե չկան սնդիկ չպարունակող ընդունելի այլընտրանքներ:

	11. Նախագծի 10-րդ հոդվածի 3-րդ մասի 3-րդ կետում «ընդունելի սնդիկ չպարունակող այլընտրանքների» բառերն անհրաժեշտ է փոխարինել «սնդիկ չպարունակող ընդունելի այլընտրանքների» բառերով՝ հիմք ընդունելով «Նորմատիվ իրավական ակտերի մասին» օրենքի 15-րդ հոդվածի պահանջները և նկատի ունենալով Նախագծի 10-րդ հոդվածի 1-ին մասում ամրագրված կարգավորումը:
	Ընդունվել է։
Նախագծի 10-րդ հոդվածի 3-րդ մասի 3-րդ կետում կատարվել է համապատասխան փոփոխություն:


	12. Նախագծի 11-րդ հոդվածի 1-ին մասի 1-ին կետով նշվում է, որ սնդիկի գործածության մեջ ներգրավված անհատ ձեռնարկատերերը և իրավաբանական անձինք իրավունք ունեն նույն օրենքին և Կառավարության սահմանած կարգին համապատասխան ՀՀ ներմուծել և ՀՀ-ից արտահանել սնդիկ:
Նախագծի 11-րդ հոդվածի 2-րդ մասի 1-ին կետով նշվում է, որ սնդիկի գործածության մեջ ներգրավված անհատ ձեռնարկատերերը և իրավաբանական անձինք պարտավոր են ՀՀ ներմուծել և ՀՀ-ից արտահանել սնդիկ սույն օրենքին և Կառավարության սահմանած կարգին համապատասխան:
Այս առումով նկատի ունենալով այն հանգամանքը, որ Նախագծի 11-րդ հոդվածի 1-ին մասի 1-ին կետում և 2-րդ մասի 1-ին կետում նախատեսված իրավակարգավորումները բովանդակային առումով կրկնում են միմյանց՝ անհիմն կրկնությունից խուսափելու նպատակով անհրաժեշտ է վերանայել նշված կարգավորումները:
	Ընդունվել է։
Նախագծի 11-րդ հոդվածի 2-րդ մասի 1-ին կետը խմբագրվել է:


	13. Նախագծի 12-րդ հոդվածի 2-րդ մասում «երեքամսյա ժամկետում» բառերն անհրաժեշտ է փոխարինել «եռամսյա ժամկետում» բառերով:
	Ընդունվել է։
Նախագծի 12-րդ հոդվածի 2-րդ մասում կատարվել է համապատասխան փոփոխություն:

	«Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի 2-րդ հոդվածում «94.1-րդ», «94.2-րդ» բառերն անհրաժեշտ է փոխարինել «94.1-րդ,», «94.2-րդ,» բառերով և կետադրական նշանով:
	Ընդունվել է։
 «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի 2-րդ հոդվածում կատարվել է համապատասխան փոփոխություն:



